
I. Ընդհանուր տեղեկություններ
	Մրցույթի հայտարարում
Հայտերի ներկայացման վերջնաժամկետ 
	2018թ. նոյեմբերի 30
2018թ.  նոյեմբերի 30, ժ․ 18։00                  


	Ի՞նչպես դիմել
	Անհրաժեշտ է անցնել հետևյալ հղումով՝ https://goo.gl/forms/pKaajKrq9JNScm5C2

	Ոլորտ
	Առևտրայնացվող տեխնոլոգիաներ


	Մասնակիցներ
Հատկացվող դրամաշնորհային գումար
Դրամաշնորհային ծրագրի իրականացման ժամկետ
	ՀՀ քաղաքացիություն ունեցող ուսանողներ, գիտաշխատողներ և տեխնոլոգիական ոլորտի ձեռներեցներից կազմված  թիմերը 

2,800,000 ՀՀ դրամ /ներառյալ հարկերը/։
Շուրջ 12 ամիս


	
	


II. Ներածություն
Ձեռնարկությունների ինկուբատոր հիմնադրամը (ՁԻՀ) և ՀՀ տրանսպորտի, կապի և տեղեկատվական տեխնոլոգիաների նախարարությունը հրավիրում են բոլոր հետաքրքրված նորարարներին, սկսնակ թիմերին (startups), գիտնականներին և տեխնոլոգիական ոլորտի ձեռներեցներին մասնակցելու STEP ծրագրի «Գաղափարից դեպի բիզնես» ամենամյա մրցույթին: Մրցույթի նպատակն է՝ ոգեշնչել ձեռներեցության զարգացումը տեխնոլոգիական ոլորտում և նպաստել այդ ոլորտի նորարարական գաղափարների առևտրայնացմանը Հայաստանի զարգացամանը նպաստող հետևյալ ոլորտներում՝ Տեղեկատվական և հեռահաղորդակցական տեխնոլոգիաներ  /ՏՀՏ/, ճարտարագիտություն և բարձր տեխնոլոգիաների նորարարություններ:
Ձեռնարկությունների Ինկուբատոր Հիմնադրամը (ՁԻՀ) տարածաշրջանի խոշորագույն տեխնոլոգիական բիզնես ինկուբատորներից և խորհրդատվական ընկերություններից մեկն է: Հիմնադրամն աջակցում է Հայաստանի տեղեկատվական և հեռահաղորդակցության տեխնոլոգիաների ոլորտի առաջընթացին՝ ստեղծելով նպաստավոր միջավայր նորարարության զարգացման, տեխնոլոգիաների կատարելագործման և ընկերությունների ընդլայնման համար:
III. Մրցույթի նկարագրություն
«Գաղափարից դեպի բիզնես» մրցույթը նախատեսված է Հայաստանում խոստումնալից նոր տեխնոլոգիաները բացահայտելու և դրանց զարգացմանն աջակցելու համար: Մրցույթի շրջանակում տրամադրվում է հետևյալ աջակցությունը.
· ֆինանսավորում,
· մենթորների տրամադրում, կապեր հաստատելու հնարավորություններ, տեխնոլոգիաների առևտրայնացման ռազմավարությունների մշակման և բիզնեսի զարգացման փորձի փոխանցում:
	Մարտահրավեր
	Ոլորտներ

	ՏՀՏ և բարձր տեխնոլոգիաների նորարարություններ


	ծրագրավորում, ինտերնետային ծառայություններ և թվային մեդիա, աշխատանք տվյալների հետ, մեծ տվյալներ (big data), ամպային տեխնոլոգիաներ, բջջային հավելվածներ և ծառայություններ,
արհեստական բանականություն (Artificial Intelligence); մեքենայական ուսուցում (Machine Learning); կիբեռանվտանգություն (Cyber Security); վիրտուալ իրականույուն/ ընդլայնված իրականություն (Virtual Reality/Augmented Reality);
 կիսահաղորդիչներ և սարքավորումներ, արդյունաբերական ոլորտի ավտոմատացում, ռոբոտաշինություն, օպտիկա,
վերականգնվող էներգետիկա /արևային, ջրային, քամու, թափոններ/, էներգաարդյունավետություն /շինություններ, հանքարդյունաբերություն, տրանսպորտ, մեքենաշինություն, կանաչ քիմիա /


Հաղթողներին կտրամադրվի 2,800,000 ՀՀ դրամ /ներառյալ բոլոր համապատասխան հարկերը/։
Բացի թիմերին տրամադրվող ուղղակի աջակցությունից, հաղթող թիմերին նաև կկցվեն մենթորներ: 
Ծրագրերը պետք է նպատակ ունենան հիմնելու և/կամ ավելի զարգացնելու տեխնոլոգիական ուղղվածությամբ արտադրանքները, գործընթացի կամ ծառայության առևտրային կենսունակությունը։ 
Դրամաշնորհային միջոցները պետք է ուղղվեն հետևյալ հիմնական միջոցառումների իրականացմանը՝  
· Նախատիպի մշակում  
· Փորձնական (պիլոտային) կիրառում  
· Փորձարկում
· Արտադրություն 

· Արտադրանքի թողարկում և ներթափանցում շուկա  
· Բիզնեսի զարգացում
IV. Մրցույթի ժամանակացույց
	«Գաղափարից դեպի բիզնես» մրցույթի փուլեր
	Մեկնարկ
	Ավարտ

	Փուլ 1՝ 
հայտերի ներկայացում
	2018թ. նոյեմբերի 12
	2018թ. նոյեմբերի 30՝ հայտերի ներկայացման վերջնաժամկետ

	1.1 Կողմնորոշիչ սեմինար հետաքրքրված հայտատուների համար
	2018թ. նոյեմբերի 26  
անցկացման վայրը և ժամը կհայտարարվի հավելյալ



	Փուլ 2՝

Հայտերի ուսումնասիրում, եզրափակիչ փուլի մասնակիցների ընտրություն
	2018թ. դեկտեմբերի 01
	2018թ. դեկտեմբերի 10

	Փուլ 3՝

Վենչուրային ֆորում և մրցանակաբաշխության արարողություն  
	Հստակ օրը, անցկացման վայրը և ժամը կհայտարարվի հավելյալ



V. Մասնակցության պայմաններ
Մրցույթին մասնակցելու իրավունք ստանալու համար հայտատուները պետք է ներկայացնեն իրենց տեխնոլոգիական արտադրանքի/ծառայության առևտրայնացման հստակ պլանը: 
Զուտ հետազոտական ծրագրերը, որոնց արդյունքի առևտրային կիրառումը անորոշ է, չեն կարող դիմել այս մրցույթին: 

ՀՀ Տրանսպորտի, կապի և տեղեկատվական տեխնոլոգիաների նախարարությունը և ՁԻՀ-ը խրախուսում են երիտասարդ գիտնականների, ձեռներեցների և նորարարների մասնակցությունը: Նախապատվություն կտրվի այն ծրագրերին, որոնք նախատեսում են եկամտի ստացում և/կամ լրացուցիչ ֆինանսավորման ներգրավում:
Մրցույթին մասնակցելու համար հայտատուները պետք է բավարարեն հետևյալ պայմաններին.
1. հայտ ներկայացնողները, այդ թվում՝ թիմերի բոլոր անդամները, պետք է լինեն ՀՀ քաղաքացիներ։
2. բոլոր ծրագրերը պետք է ունենան տեխնոլոգիական ուղղվածություն։
3. թիմերը պետք է կազմված լինեն երկու կամ ավելի մասնակիցներից և ունենան թիմի ղեկավար, ով կհանդիսանա կոնտակտային անձը մրցույթի շրջանակում։
4. եզրափակիչ անցած թիմերը պետք է անձամբ մասնակցեն Վենչուրային ֆորումին և մրցանակաբաշխության արարողությանը: Թիմին պետք է ներկայացնի թիմի ղեկավարը: Մրցանակը կհանձնվի միայն թիմի ղեկավարին։
5. բոլոր ծրագրերը պետք է հետապնդեն առևտրային, այլ ոչ ռազմական նպատակներ և իրականացվեն քաղաքացիական հետազոտությունների միջավայրում։
6. յուրաքանչյուր թիմ կարող է մասնակցել մրցույթին միայն մեկ ծրագրով։
7. թիմերի ղեկավարները, ովքեր ստացել են STEP-ի երկուսից ավել մրցանակներ (ներառյալ ճամփորդական դրամաշնորհներ), չեն կարող մասնակցել մրցույթին։
VI. Հայտերի ներկայացում և գնահատման չափանիշներ
Հետաքրքրված հայտատուների համար 2018թ. նոյեմբերի 26-ին ՁԻՀ-ը կկազմակերպի «Կողմնորոշիչ սեմինար»՝ հայտերի կազմման և ներկայացման գործընթացը ներկայացնելու և բարձրացված հարցերին պատասխանելու համար:
Վերջնական հայտերը պետք է ներկայացվեն ՁԻՀ՝ հայերեն մինչև 2018թ. նոյեմբերի 30-ը, ժամը 18:00-ն, համապատասխան հայտը հետևյալ հղումով լրացնելու եղանակով՝ 
https://goo.gl/forms/pKaajKrq9JNScm5C2 
Հայտերը պետք է ներառեն թիմի բոլոր մասնակիցների ինքնակենսա​գրությունները: Բոլոր հայտերը պետք է ստորագրված լինեն թիմի ղեկավարի կողմից:
Փորձագետները հայտերը կգնահատեն հետևյալ չափանիշներով.
1. Ապրանքի/տեխնոլոգիայի ուժեղ կողմերը՝ որո՞նք են ապրանքի ուժեղ կողմերը։ Արդյո՞ք կա առաջարկվող լուծման կամ տեխնոլոգիայի կարիք և արդյո՞ք այն առաջարկում է արդյունավետ լուծում այդ ոլորտում։ 

2. Բիզնես մոդել՝ արդյո՞ք կա հստակ և կայուն բիզնես մոդել։ Ինչպիսի՞ հնարավորություններ ունի այն առևտրայնացվելու և որքան է ապրանքի կամ տեխնոլոգիայի շուկա դուրս գալու մոտավոր ժամկետը։ 
3. Շուկայի չափը և ընդլայնվելու հնարավորությունները՝ որքա՞ն է առաջարկվող տեխնոլոգիայի թիրախային շուկայի չափը և գրավչությունը։ Արդյո՞ք հնարավոր է ընդլայնել շուկան:

4. Շուկա մուտք գործելու խոչընդոտները և մրցակցային առավելությունը՝ արդյո՞ք առաջարկվող լուծման մեջ  առկա  է հստակ և կայուն մրցակցային առավելություն և որքանո՞վ են ուժեղ շուկա մուտք գործելու խոչընդոտները, որոնք կկանխեն մրցակիցների մուտքը շուկա։  
5. Թիմի կարողությունները՝ արդյո՞ք թիմի անդամներն ունեն տեխնիկական և/կամ ձեռնարկատիրական հմտություններ և/կամ համապատասխան փորձ՝ ծրագրի տեխնիկական և առևտրայնացման նպատակներն իրագործելու համար: Որո՞նք են թիմի ուժեղ և թույլ կողմերը։
VII. Ընտրություն
Եզրափակիչ անցած դիմորդները կմասնակցեն Վենչուրային ֆորումին, որը կկայանա 2018թ-ի դեկտեմբերի 10-ից հետո /հստակ օրը, անցկացման վայրը և ժամը կհայտարարվի հավելյալ/։

Ֆորումին թիմերը   իրենց տեխնոլոգիական բիզնես գաղափարները 5 րոպե տևողությամբ բանավոր կներկայացնեն փորձագետներից  կազմված ժյուրիին:  
Այդ բանավոր ներկայացումները կգնահատվեն հետևյալ չափանիշներով՝

· Առաջարկ- 80% (շուկայի ուսումնասիրում, առաջարկվող արժեք)
· Ներկայացման հմտություններ - 10% (պրոֆեսիոնալ կերպով կազմված պրեզենտացիա, ներկայացված տեքստի օգտակարություն)
· Հարցուպատասխանի հմտությունններ - 10% (ժյուրիի հարցերը ճիշտ հասկանալու, ինքնուրույն պատասխաններ տալու ունակություններ):
Ժյուրիի ամենաբարձր համախառն միավորներ հավաքած մինչև 5 մասնակիցները կընտրվեն որպես հաղթողներ.

VIII. Ծրագրի ներկայացման համար պահանջվող փաստաթղթեր

· Հայտադիմում, ներառյալ ստորագրման թերթիկը


· Ծրագրի բոլոր մասնակիցների կենսագրություններ
· Բյուջեի բացվածք՝ Excel ֆորմատով
IX. Լրացուցիչ տեղեկություններ և աջակցություն
Մրցույթի հայտարարության վերաբերյալ հարցերի դեպքում նամակները պետք է ուղարկվեն Գիտական և տեխնոլոգիական ձեռներեցության ծրագրի (STEP) համակարգողին՝

Ձեռնարկությունների Ինկուբատոր Հիմնադրամ (ՁԻՀ)
Խաչատրյան Արամ
Էլ.փոստ՝ aram.khachatryan@eif.am 
Բոլոր էլ. նամակներում հայտատուները պետք է նշեն իրենց կամ թիմի ղեկավարի անունը, իսկ թեմայի տողում (subject line) մուտքագրեն «Գաղափարից դեպի բիզնես» տեքստը: 

